Ինֆորմատիկայի դպրոցականների օլիմպիադա – հանրապետական փուլ
30 ապրիլի 2011թ.


1. Արտադրյալ

N թվերից յուրաքանչյուրը +1 կամ -1 է: Այդ թվերը Ձեզ հայտնի չեն, բայց դուք իրավունք ունեք ընտրել այդ թվերից իրարից տարբեր K հատ և մեկ հարցի միջոցով իմանալ Ձեր ընտրած թվերի արտադրյալը: Ձեր խնդիրն է, նվազագույն թվով հարցեր տալով, որոշել բոլոր N թվերի արտադրյալի արժեքը:

Մուտքը

Մուտքային ֆայլի առաջին միակ տողը պարունակում է N և K (2 ≤ K ≤ 5, K ≤ N ≤ 250) թվերը: 

Ելքը

Ելքային ֆայլի միակ տողը պարունակում է հարցերի նվազագույն քանակը, որոնց միջոցով կարելի է պարզել արտադրյալի արժեքը: Եթե այդ արժեքը պարզել հնարավոր չէ, ֆայլի միակ տողում արտածել -1:
Մուտքային և ելքային տվյալների օրինակ

	input.txt
	output.txt

	3 2
	-1

	4 3
	4


2.  Չինական Մեծ Պարիսպը
Թշնամիներից պաշտպանվելու համար Չինաստանի կայսրը որոշում է պարիսպ կառուցել իր կայսրության հյուսիսային սահմանին: Պարիսպի կառուցումը հանձնարարում է իր գլխավոր ճարտարապետին` Ջեկի Չանին: Որպեսզի նվազեցնի ծախսված շինանյութի քանակը Ջեկին որոշում է օգտագործել միայն այս տեսքի քարեր`

##   X

#

Պարիսպի բարձրությունը ֆիքսած է 2 միավոր, բայց երկարությունը կարող է լինել տարբեր:

Ջեկիին հետաքրքրում է, թե տրված երկարությամբ պարիսպը քանի հնարավոր ձևով կարելի է կառուցել` օգտագործելով միայն այդ երկու տեսակի քարերը:

Օրինակ 2 երկարությամբ պարիսպը կարելի է կառուցել հետևյալ 5 ձևերով`

XX

XX

##

#X

##

X#

X#

##

#X

##

Մուտքը
Մուտքային ֆայլի առաջին տողում տրված է N-ը (1<=N<=100000)` պարիսպի երկակությունը: 
Ելքը
Ելքում պետք է տալ մի թիվ` պարիսպը կառուցելու բոլոր հնարավոր ձևերի քանակը 1000000007 բաժանլիս ստացված մնացորդը:
Մուտքային և ելքային տվյալների օրինակ
	input.txt
	output.txt

	7
	655

	2
	5


3. Խմբեր

Խումբ կանվանենք թվերի այն բազմությունը, որը կազմում է ամբողջ թվերի ինտերվալ: Օրինակ {2}, {4 5}, {3 5 6 4} բազմությունները խմբեր են, իսկ {5 7 2} բազմությունը` ոչ:

Առաջին N բնական թվերը կամայական հերթականությամբ գրված են գրատախտակին: Այդ հաջորդականությունը կանվանենք տեղափոխություն: Ակնհայտ է, որ տեղափոխության յուրաքանչյուր անդամ իրենից խումբ է ներկայացնում: Մեկ գործողության ընթացքում թույլատրվում է միավորել երկու հարևան խմբեր, եթե նրանից միավորումը նորից խումբ է:


Գրեք ծրագիր, որը կպարզի` գոյություն ունի արդյոք N-1 գործողությունների հաջորդականություն, որոնց արդյունքում տրված բոլոր թվերը կհայտնվեն մեկ խմբում: Եթե այդպիսի հաջորդականություն գոյություն ունի, Ձեր ծրագիրը պետք է գտնի դրանցից մեկը:


Մուտքը

Մուտքային ֆայլի առաջին տողը պարունակում է N թիվը (1 ≤ N ≤ 500000): Հաջորդ տողում գրված են տրված N թվերը` իրարից մեկ բացակով բաժանված: Այդ թվերը իրենցից ներկայացնում են 1...N թվերի որևէ տեղափոխություն:


Ելքը

Ելքային ֆայլի առաջին տողը պարունակում է Yes բառը, եթե հնարավոր է տրված տեղափոխությունից ստանալ մեկ խումբ և No բառը` հակառակ դեպքում:


Եթե առաջին տողում գրված է Yes բառը, ապա հաջորդ N-1 տողերը պարունակում են երկու a և b ամբողջ թվերը, ինչը նշանակում է, որ հերթական գործողությունից հետո ստացված խմբի ամենափոքր անդամ a թիվն է, իսկ ամենամեծը` b-ն:


Մուտքային և ելքային տվյալների օրինակ

	input.txt
	output.txt

	6

1 4 2 5 3 6
	No

	6

6 3 2 1 4 5
	Yes 

1 2

1 3

4 5

1 5

1 6


4. Քամելեոններ

Լապլանդիայի քամելեոնները պատրաստվում են ճաշկերույթ անցկացնել: Հարթության յուրաքանչյուր ամբողջարժեք կոորդինատներով կետում կամ ապրում է ճիշտ մեկ քամելեոն, կամ այդ կետը արգելված է: Ճաշկերույթը տեղի է ունենալու (0, 0) կետում, որը արգելված կետ չէ:

Քամելեոնները մեկ վայրկյանի ընթացքում կարող են շարժվել մեկ միավորով դեպի վերև, ներքև, աջ կամ ձախ:  Քամելեոնները չեն կարող անցնել արգելված կետերով: Ճաշկերույթին կմասնակցեն այն քամելեոնները, որոնք կարող են այնտեղ հասնել ոչ ավելի քան S քայլով: Քամելեոնները ճաշկերույթին գալիս են` շարժվելով կարճագույն ճանապարհով:

Յուրաքանչյուր քամելեոն ամեն քայլից հետո փոխում է իր գույնը: Եթե այն կանաչ է, դառնում է դեղին: Եթե դեղին է, դառնում է կանաչ: Ձեր խնդիրն է պարզել թե ճաշկերույթին քանի դեղին և քանի կանաչ քամելեոն կա: Շարժումը սկսելուց առաջ բոլոր քամելեոնները կանաչ են:


Մուտքը

Մուտքային ֆայլի առաջին տողը պարունակում է B և S (0 ≤ B ≤ 10000, 1 ≤ S ≤ 10000000) թվերը` համապատասխանաբար արգելված կետերի քանակը և քայլերի առավելագույն քանակը, որ կարող են անել քամելեոնները:


Հաջորդ B տողերից յուրաքանչյուրը պարունակում է հերթական արգելված կետի կոորդինատները, որոնք բացարձակ արժեքով չեն գերազանցում 1000-ը: Երաշխավորվում է, որ կոորդինատների սկզբնակետում խոչընդոտ չկա:


Ելքը

Ելքային ֆայլի միակ տողը պարունակում է իրարից բացակով բաժանված երկու թվեր` ճաշկերույթին ներկա կանաչ և դեղին քամելեոնների քանակը:

Մուտքային և ելքային տվյալների օրինակ

	input.txt
	output.txt

	4 5

-1 1

0 -1

0 1

1 0
	10 16


5. Նավակների դասավորություններ

Առավելագույնը քանի՞ նավակ է կարելի տեղադրել շախմատի NxM չափի տախտակի վրա այնպես, որ յուրաքանչյուր նավակ հարվածի առավելագույնը մեկ նավակի։

Մուտքը

Տրված են երկու N և M թվեր (1 <= N, M<=1000)։

Ելքը

Ելքում պետք է արտածել մեկ թիվ՝ նավակների առավելագույն քանակը։

Օրինակ

	input.txt
	output.txt

	2 3
	3


6. Ուղղանկյան վերականգնում

Փոքրիկ Արան կոորդինատական հարթությունում նկարեց մի ուղղանկյուն, որի կողմերը զուգահեռ են կոորդինատների առանցքներին։ Հետո նա ուղղանկյան ներսում տեղադրեց N հատ կետ, յուրաքանչյուր կետի համար չափեց այդ կետի հեռավորությունները ուղղանկյան մոտակա կողից։

Արան կորցրել է իր նկարը, բայց մնացել են գրի առնված հեռավորությունները։ Պահանջվում է վերականգնել այդ թվերի հիման վրա ուղղանկյան գագաթների կոորդինատները, կամ պարզել, որ դա հնարավոր չէ անել։

Մուտքը

Առաջին տողում տրված է N (1 <=N <= 1000) կետերի քանակը։ Հաջորդ N տողերից յուրաքանչյուրում տրված են երեք ամբողջ թվեր՝ կետի x,y կոորդինատերը և հեռավորությունը մոտակա կողմից։ Այդ բոլոր թվերը բացարձակ արժեքով չեն գերազանցում 10000-ը, հեռավորությունները ոչ բացասական են։

Ելքը

Եթե լուծում գոյություն չունի, պետք է արտածել NO SOLUTION տեքստը։

Եթե գոյություն ունի ճիշտ մեկ լուծում, առաջին տողում պետք է արտածել ONE SOLUTION տեքստը։ Երկրորդ տողում պետք է արտածել իրարից մեկական բացակով անջատված չորս թիվ՝ ուղղանկյան երկու հանդիպակած գագաթների x1, y1, x2, y2 կոորդինատները։

Եթե գոյություն ունեն մեկից ավել լուծումներ, առաջին տողում պետք է արտածել MANY SOLUTIONS տեքստը, երկրորդ տողում բավական է արտածել խնդրի պայմաններին բավարարող որևէ ուղղանկյան երկու հանդիպակած գագաթների x1, y1, x2, y2 կոորդինատները։

Օրինակներ
	input.txt
	output.txt

	1

10 10 1
	MANY SOLUTIONS

9 9 11 11

	2

10 10 2

11 11 9
	NO SOLUTION

	4

1 2 1

2 1 1

2 3 1

3 2 1
	ONE SOLUTION

0 4 4 0


7. Լուցկիներ
Սեղանի վրա կա լուցկիների երկու կույտ։ Երկու խաղացողներ հերթականորեն այդ կույտերից լուցկիներ են վերցնում, յուրաքանչյուր քայլում պահպանելով հետևյալ կանոնները:

· կարելի է վերցնել կույտերից միայն մեկից ցանկացած քանակի լուցկի,

· կարելի է վերցնել երկու կույտից էլ, բայց հավասար քանակով լուցկիներ։

Խաղացողներից յուրաքանչյուրի նպատակը սեղանի վրայի վերջին լուցկին վերցնելն է։

Եթե խաղի սկզբում կույտերից մեկում մեկ լուցկի կա, մյուսում՝ երկու (կասենք, որ խաղը սկսվում է (1,2) իրավիճակից), ապա դժվար չէ ստուգել, որ խաղը սկսողը մյուսի ճիշտ խաղի դեպքում, միշտ պարտվում է։
Այդպիսի իրավիճակն անվանում ենք աղետալի սկսողի համար։

Ձեր խնդիրն է տրված a թվի համար նշել այնպիսի b, որ (a,b) իրավիճակը խաղը սկսողի համար լինի աղետալի։


Մուտքը

Մուտքային ֆայլի միակ տողը պարունակում է a թիվը (1 ≤ a ≤ 1000000): 


Ելքը

Ելքային ֆայլի միակ տողը պարունակում է b թիվը։


Մուտքային և ելքային տվյալների օրինակներ
	input.txt
	output.txt

	2
	1

	3
	5


8. Ավտոճանապարհային ցանց

Ավտոճանապարհային ցանցը բաղկացած է որոշակի քանակությամբ մայրուղիներից: Մայրուղիներից յուրաքանչյուրը իրար է միացնում ճիշտ երկու քաղաք: Ճանապարհ կանվանենք զույգ առ զույգ իրարից տարբեր քաղաքների այնպիսի հաջորդականությունը, որում ցանկացած երկու հարևան քաղաքներ միացած են մայրուղով: Ճանապարհի երկարությունը հավասար է այն մայրուղիների երկարությունների գումարին, որոնցից այն բաղկացած է: Ցանցը կառուցված է այնպես, որ քաղաքների յուրաքանչյուր զույգի միջև գոյություն ունի միակ ճանապարհ:

Որոշ մայրուղիներ պետք է վերանորոգվեն: Ծախսերը նվազեցնելու նպատակով վերանորոգող կազմակերպությունը վերանորոգում է միայն ամբողջական ճանապարհներ, որոնք անցնում են առնվազն երկու քաղաքներով: Շփոթմունքից խուսափելու համար յուրաքանչյուր քաղաքով պետք է անցնի ճիշտ մեկ վերանորոգված ճանապարհ:

Ղեկավարությունը ուզում է, որ վերանորոգված մայրուղիների երկարությունների գումարը լինի առավելագույնը: Օգնեք ղեկավարությանը գտնել այդ գումարը:


Մուտքը`

Մուտքային ֆայլի առաջին տողը պարունակում է քաղաքների N քանակը (1 ≤ N ≤ 2000): Քաղաքները համարալաված են 1..N թվերով:  Հաջորդ N-1 տողերը պարունակում են երեք ամբողջ թվեր` A, B, C, ինչը նշանակում է, որ կա A քաղաքը B քաղաքին միացնող C երկարությամբ մայրուղի (1 ≤ A, B ≤ N, 1 ≤ C ≤ 1000000):


Ելքը`

Ելքային ֆայլի միակ տողը պարունակում է խնդրի պատասխանը:


Մուտքային և ելքային տվյալների օրինակ`
	input.txt
	output.txt

	9

1 2 1

2 4 2

3 4 1

4 5 5

6 5 1

5 7 2

7 8 1

8 9 2
	11


6

